
Shri Vaishnavacharyapranitam Siddhanta Panchakam

ஶ்ரீவைஷ்ணவாசார்யப்ரணீதம் ஸித்³தா⁴ந்தபஞ்சகம்

1.ஶ்ரீஸம்ப்ரதா³யஸித்³தா⁴ந்த: விஶிஷ்டாத்³வைத

விஶிஷ்டாத்³வைதஸித்³தா⁴ந்தோ ராமாநந்தா³ர்யஸம்மத: ।
ப்³ரஹ்மத்வேந மதஸ்தத்ர ஶ்ரீராம:ஸத்³கு³ணாம்பு³தி:⁴ ॥ 1॥
ஜக³ஜ்ஜந்மாதி³ஹேதுஶ்ச ஸர்வாதா⁴ர:ஸநாதந: ।
ஸர்வகர்மஸமாராத்⁴ய:ஸர்வகர்மப²லப்ரத:³॥ 2॥
ஸர்வேஶ:ஸர்வஶேஷீ ச நித்யோ விஶ்வகலேவர: ।
உபாதா³நம் நிமித்தம் ச ஜக³தோ வ்யாபகஸ்ததா²॥ 3॥
ஸச்சிதா³நந்த³ரூபஶ்ச விபூ⁴தித்³வயநாயக: ।
பூர்ண:ஶ்ரீஸீதயா ஸார்த⁴ம் ப⁴க³வாந் விஶ்வமோஹந:॥ 4॥
தி³வ்யஸிம்ஹாஸநாஸீநோ தி³வ்யபூ⁴ஷணபூ⁴ஷித: ।
தி³வ்யாகாரேண ஸம்பந்ந:ஸர்வதோ³ஷவிவர்ஜித:॥ 5॥
ஸேவிதோ நித்யமுக்தைஶ்ச ஸர்வஜ்ஞ:ஸர்வஶக்திக: ।
தே³ஶாதி³காபரிச்சி²ந்நோऽவதாரீ சேதநோऽஜநி ॥ 6॥
விஶ்வம் பரிணதிஸ்தஸ்ய விகாரீ நோ ததா²பி ஸ: ।
பரிணாம: ப்ரகாராம்ஶே நோ விஶேஷ்யே யதோ மத:॥ 7॥
இந்த்³ரியப்ராணதே³ஹேப்⁴யோ ஜ்ஞாநாச்சாபி விலக்ஷண: ।
ஜீவோऽணுஶ்சேதநோ நித்யோ பி⁴ந்ந: ப்ரதிகலேவரம் ॥ 8॥
ஸுக²ஜ்ஞாநஸ்வரூபஶ்சாசிந்த்யோऽவ்யக்தஸ்ததா²ऽஜட:³ ।
ராக⁴வஸ்ய நியாம்யஶ்ச தா⁴ர்ய: ஶேஷஸ்ததா² வபு:॥ 9॥
ப்³ரஹ்மாம்ஶோ ப்³ரஹ்மபி⁴ந்நோऽத² கர்த்தா போ⁴க்தாऽவிகாரவாந் ।
ப³த்³த⁴முக்தவிபே⁴தே³ந ஜீவோ த்³விதா⁴ ஸமீரித:॥ 10॥
ஜக³த் ஸத்யமநித்யம் ச தே³ஹோ ராமஸ்ய நோ ம்ரு’ஷா ।

ஶ்ரீஸீதாராமகைர்யம் முக்தி:ஸாகேததா⁴மநி ॥ 11॥
தத்ரேஶபோ⁴க³ஸாம்யம் ஹி து:³க²பீ³ஜம் ந வித்³யதே ।
அர்சிராதி³கயா க³த்யா ஸாயுஜ்யம் நைவ சாந்யதா²॥ 12॥
முக்தௌ போ⁴க்³யஶ்ச ராமோ ஹி தாரதம்யம் ந தத் ததா³ ।
ப⁴க்த்யாऽத²வா ப்ரபத்த்யா ஹி மோக்ஷோ லப்⁴யேத நாந்யதா²॥ 13॥
தைலதா⁴ரா யதா² லோகே விச்சே²த³ரஹிதா ததா² ।
ஜாநகீஜாநகீநாத²ஸ்ம்ரு’திர்பீ⁴க்தி: ப்ரகீர்திதா ॥ 14॥
ப்ரபத்திஶ்சாகி²லம் த்யக்த்வா ராமாயாத்மநிவேத³நம் ।
ராமாநுகூலஸங்கல்ப: ப்ராதிகூல்யவிவர்ஜநம் ॥ 15॥
விஶ்வாஸோ ரக்ஷணஸ்யாத² வரணம் கோ³பநஸ்ய ஹி ।
கார்பண்யம் சாத்மநிக்ஷேப:ஸா சேதி ஷட்³ விதா⁴ ஸ்ம்ரு’தா ॥ 16॥
இதி ஸித்³தா⁴ந்தபஞ்சகே ப்ரத²ம: விச்சே²த:³ । 1।

2.ஶ்ரீப்³ரஹ்மஸம்ப்ரதா³யஸித்³தா⁴ந்த: த்³வைதவாத³-

மத்⁴வாசார்யமதஶ்சாத² த்³வைதவாதோ³ऽபி⁴தீ⁴யதே ।
தத்ர ஸர்வோத்தமம் தத்த்வ ப⁴க³வாந் விஷ்ணுரேவ ஹி ॥ 1॥
தே³ஶகாலாநவச்சி²ந்ந:ஸ்ரு’ஷ்டிஸ்தி²த்யந்தகாரக: ।
ஸவிஶேஷ:ஸ்வதந்த்ரோऽத² கல்யாணகு³ணஸாக³ர:॥ 2॥
ஸச்சிதா³நந்த³ரூபஶ்ச ஸர்வஜ்ஞ:ஸர்வஶக்திக: ।
ஜக³தோऽஸ்ய நிமித்தத்வம் மதம் சேஶஸ்ய கேவலம் ॥ 3॥
ப்ரக்ரு’திஸ்தந்மதே விஶ்வஸ்யோபாதா³நதயா மதா ।
ஈஶ்வராநுசரோ ஜீவ:ஸச்சிதா³நந்த³ரூபவாந் ॥ 4॥
அணுர்ப³த்³த⁴ஸ்ததா²ऽநாதி³காலாந்மாயாவிமோஹித: ।
அஜ்ஞத்வாதி³கத⁴ர்மாணாமாஶ்ரய: பரவாँஸ்ததா²॥ 5॥
அஸ்வதந்த்ரமதோ² சேஶநியாம்யம் ஸத் ததா² ஜக³த் ।
வாஸ்தவிகோ மதோ பே⁴த:³ பஞ்சதா⁴ ஸ உதீ³ரித:॥ 6॥
ஜீவேஶயோஸ்ததா² ஜீவாஜ்ஜட³ஸ்ய சேஶ்வராத³பி ।

ஜீவாநாம் ச மிதோ² பே⁴தோ³ ஜடா³நாம் ச பரஸ்பரம் ॥ 7॥
பே⁴தா³வபோ³த⁴தோ விஷ்ணுதத்³கு³ணோத்கர்ஷஶேமுஷீ ।
ததஶ்சாராத்⁴ய விஷ்ணும் தத்ப்ரஸாதே³நாத²முச்யதே ॥ 8॥
தி³வ்யலோகம் ஸமாஸாத்³ய ஸ்வரூபம் ப்ராப்யதே ததா² ।
தாரதம்யம் ச ஜீவேஷு முக்தாவப்யுரரீக்ரு’தம் ॥ 9॥
மோக்ஷஸ்ய ஸாத⁴நம் ப⁴க்தி:ஸா ச நிஷ்காமபா⁴வத: ।
வேதா³ப்⁴யாஸோऽவிலாஸித்வம் ததா² சேந்த்³ரியஸம்யம:॥ 10॥
ஆஶாப⁴யபரித்யாக³ ஈஶாயாத்மஸமர்பணம் ।
ஸத்யா ஹிதபரா வாணீ ஹரேர்தா³ஸ்யே ஸ்ப்ரு’ஹா ஸதா³॥ 11॥
த³யா தா³நம் ப்ரபந்நஸ்ய விபந்நஸ்ய ச ரக்ஷணம் ।
ஹரோ கு³ரௌ ததா² ஶாஸ்த்ரே ஶ்ரத்³தா⁴ த³ம்ப⁴விவர்ஜிதா ॥ 12॥
இதி ஸித்³தா⁴ந்தபஞ்சகே த்³விதீய: பரிச்சே²த:³ । 2।

3.ஶ்ரீருத்³ரஸம்ப்ரதா³யஸித்³தா⁴ந்த: ஶுத்³தா⁴த்³வைதவாத³

ஶ்ரீவிஷ்ணுஸ்வாமிஸித்³தா⁴ந்த: ஶுத்³தா⁴த்³வைததயோச்யதே ।
தத்ர ப்³ரஹ்ம ச ஸர்வஜ்ஞ:ஶ்ரீக்ரு’ஷ்ணோ தே³வகீஸுத:॥ 1॥
ஸச்சிதா³நந்த³ரூபஶ்ச ஸர்வத⁴ர்மமஹார்ணவ: ।
மாயயா ரஹிதஸ்தத்³வத³நந்தாசிந்த்யஶக்திக:॥ 2॥
ஶுத்³த⁴ஶ்ச பரம: ஸேவ்ய:ஸர்வேஷாம் ப்ராணிநாம் ததா² ।
அபரிச்சி²ந்நரூப:ஸ தி³வ்யாநந்தகு³ணாம்பு³தி:⁴ ॥ 3॥
விருத்³தா⁴நாம் ச த⁴ர்மாணாம் வாக்யாநாமபி தாத்³ரு’ஶாம் ।
யுக³பச்ச ஸமாவேஶோ கோ³லோகாதி⁴பதௌ க²லு ॥ 4॥
சைதந்யகு³ணகோ ஜீவ: ஶுத்³தோ⁴ ப்³ரஹ்மாம்ஶ ஏவ ஹி ।
அணு: கர்த்தா ததா² போ⁴க்தா பி⁴ந்ந: ப்ரதிகலேவரம் ॥ 5॥
ஆவிர்பா⁴வதிரோபா⁴வௌ ஜக³த:ஸ்தோ ஹரிச்ச²யா ।
பரிணதம் பரம் ப்³ரஹ்ம ஜக³த்³ரூபேண லீலயா ॥ 6॥
ஜக³த³விக்ரு’தஶ்சைஶ: பரிணாமோ ந மாயிகம் ।

ஸதோऽஸ்ய ப்ரக்ரு’திர்ப்³ரஹ்ம ப்³ரஹ்மஶக்திர்நிமித்தகம் ॥ 7॥
கார்யகாரணரூபாப்⁴யாம் ஸர்வதை³வ ஜக³த் ஸ்தி²தம் ।
கோ³லோகே ஶ்ரீஹரிப்ராப்திர்மோக்ஷ:ஸுக²மய:ஸ்ம்ரு’த:॥ 8॥
ஸர்வம் க்ரு’ஷ்ணமயம் த்³ரு’ஷ்ட்வா ப்ரேம்ணா ஶ்ரீஹரிஸேவ்யா ।
பரமாநந்த³ரஸே மக்³ந: ஶுத்³தோ⁴ ஜீவஸ்ததா³ ப⁴வேத் ॥ 9॥
ஹரேரநுக்³ரஹ: புஷ்டிர்யா ததஶ்சோபஜாயதே ।
புஷ்டிப⁴க்திர்ஹி ஸா ப்ரோக்தா தயா ஜீவோ விமுச்யதே ॥ 10॥
இதி ஸித்³தா⁴ந்தபஞ்சகே த்ரு’தீய: பரிச்சே²த:³ । 3।

4.ஶ்ரீஸநகாதி³ஸம்ப்ரதா³யஸித்³தா⁴ந்த: த்³வைதாத்³வைதவாத³

த்³வைதாத்³வைதமதம் த்வத்ர நிம்பா³ர்காசார்யஸம்மதம் ।
ப்³ரஹ்மத்வேநமதஸ்தத்ர ஶ்ரீக்ரு’ஷ்ணோ ராதி⁴காபதி:॥ 1॥
அசிந்த்யாநந்தஶக்திஶ்ச கல்யாணகு³ணவாரிதி: ⁴ ।
விபு⁴ர்தோ³ஷவிரோதீ⁴ ச ஸச்சிதா³நந்த³விக்³ரஹ:॥ 2॥
ஸர்வஜ்ஞாதா ச விஶ்வஸ்ய ப்ரக்ரு’திஶ்ச நிமித்தகம் ।
ப்³ரஹ்மண: பரிணாமஸ்து ஶக்திவிக்ஷேப ஏவ ஹி ॥ 3॥
பி⁴ந்ந: க்ரு’ஷ்ணாத³பி⁴ந்நஶ்ச ஜீவோ ப்³ரஹ்மாம்ஶ ஏவ ஹி ।
அணுஶ்சேதநரூபோ ஜ்ஞோ தே³ஹாதி³ப்⁴யோ விலக்ஷண:॥ 4॥
ப்ரதிதே³ஹம் விபி⁴ந்ந:ஸ நித்யாதி³பே⁴த³தஸ்த்ரிதா⁴ ।
நித்யோ ப்³ரஹ்மாத்மகஶ்சாத்மா ப்³ரஹ்மவ்யாப்யதயா மத:॥ 5॥
அமாயிகம் ஜக³த் ஸத்யம் பி⁴ந்நாபி⁴ந்நம் ச க்ரு’ஷ்ணத: ।
ஆதா³வுத்பத்³யதே க்ரு’ஷ்ணாத³ந்தே தத்ரைவ லீயதே ॥ 6॥
ப⁴க³வத்³பா⁴வஸம்ப்ராப்திர்முக்தி:ஸாயுஜ்யநாமிகா ।
அர்சிராதி³கயா க³த்யா கோ³லோகே ப்ராப்யதே ஹி ஸா ॥ 7॥
ஶ்ரீராதா⁴க்ரு’ஷ்ண பாதா³ரவிந்த³யோரநபாயிநீ ।
ப⁴க்திர்ஹிஸாத⁴நம் முக்தேர்நாந்யோ மார்கோ³ऽஸ்தி தாம் விநா ॥ 8॥
இதி ஸித்³தா⁴ந்தபஞ்சகே சதுர்த:² பரிச்சே²த:³ । 4।

5. ஶ்ரீமாத்⁴வகௌ³ணேஶ்வரஸம்ப்ரதா³யஸித்³தா⁴ந்த:அசிந்த்ய பே⁴தா³பே⁴த³

வாத³சைதந்யாபி⁴மதோऽசிந்த்யபே⁴தா³பே⁴த:³ ப்ரகீர்த்தித ।
தத்ரேஶ்வர:ஸ்வதந்த்ர:ஶ்ரீக்ரு’ஷ்ண: பூர்ணோऽத²முக்தித:³॥ 1॥
கல்யாணகு³ணஸிந்து⁴ஶ்ச ஸச்சிதா³நந்த³விக்³ரஹ: ।
வ்யாபகத்வேऽபி ப⁴க்த்யாऽऽப்ய:ஸத்வாதி³கு³ணவர்ஜித:॥ 2॥
கர்த்தா சைகரஸத்வேऽபி ஜ்ஞாநாநந்த³ப்ரதா³யக: ।
ஸர்வஸ்ய ஜீவவர்க³ஸ்ய போ⁴க்தா ச விபு⁴ரவ்யய:॥ 3॥
உபாதா³நம் நிமித்தம் ச ஸர்வஸ்ய ஜக³தஸ்ததா² ।
பரிணாமோ ஜக³த் தஸ்ய ஸ்வீயஶக்த்யா ஹ்யசிந்த்யயா ॥ 4॥
பரிணாமே விகாரீஶோ ந ஸ்யாச்சிந்தாமணிர்யதா² ।
ஈஶஸ்ய ஶக்தய:ஸம்வித் ஸந்தி⁴நீ ஹ்ராதி³நீ ததா²॥ 5॥
அஸ்மச்ச²ப்³த³வாச்யத்வம் நித்யம் ஜ்ஞத்வம் யதே²ஶ்வரே ।
ததை²வ ஜீவவர்கே³ தத் தத்த்வேந ஸமதோப⁴யோ:॥ 6॥
ஜீவோ மதோऽணுசைதந்யோ கு³ண: ஶக்திஸ்ததா² வபு: ।
விபு⁴ரீஶோ கு³ணீ தே³ஹீ ததா² சாசிந்த்யஶக்திமாந் ॥ 7॥
ஜக³த் ஸத்யம் ததா² நித்யம் ந ச மித்²யா கதா³பி தத் ।
ப⁴க³வத்பாத³ஸம்ப்ராப்திர்முக்திர்கோ³லோகதா⁴மநி ॥ 8॥
ப⁴க³வத்³பா⁴மஸம்ப்ராப்தோ முக்தோ ந ச நிவர்த்ததே ।
நாவர்த்தயதி யத் க்ரு’ஷ்ணோ முக்தோ நாவர்த்ததே ஸ்வத:॥ 9॥
முக்²யம் ச ஸாத⁴நம் முக்தேர்ஹர: ப்ரேமைவ மந்யதே ।
து³ர்லப⁴ம் தத்³ஹரே: ப்ரேம க்ரு’ஷ்ணப⁴க்த்யைவ ஜாயதே ॥ 10॥
ஹ்லாதி³நீஸாரஸம்மிஶ்ரஸம்வித்ஸாராத்மிகா ச ஸா ।
முக்தௌ ஹி ஜ்ஞாநவைராக்³யே ஸஹகாரிதயா மதே ॥ 11॥
கீர்தநீயோ ஹரிநித்யம் மாநதே³ந ஹ்யமாநிநா ।
லகு⁴நா த்ரு’ணதஶ்சாபி தருணேவ ஸஹிஷ்ணுநா ॥ 12॥
இதி ஸித்³தா⁴ந்தபஞ்சகே பஞ்சம: பரிச்சே²த:³ । 5।

ஶ்ரீவைஷ்ணவாசார்யப்ரணீதம் ஸித்³தா⁴ந்தபஞ்சகம்

இதி ஶ்ரீவைஷ்ணவாசார்யப்ரணீத ஸித்³தா⁴ந்தபஞ்சகம் ஸமாப்தம் ।

